
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И 
ПРИЧИНИ ЗА ДОНЕСУВАЊЕ НА ЗАКОНОТ

Во Република Северна Македонија задолжителното пензиско и инвалидското осигурување 
како област е уредено со Законот за пензиското и инвалидското осигурување („Службен 
весник на Република Македонија” бр. 98/12, 166/12, 15/13, 170/13, 43/14, 44/14, 97/14, 113/14, 
160/14, 188/14, 20/15, 61/15, 97/15, 129/15, 147/15, 154/15, 173/15, 217/15, 27/16, 120/16, 132/16, 
35/18, 220/18 и 245/18 и „Службен весник на Република Северна Македонија” бр. 180/19, 
275/19, 31/20, 267/20, 67/22, 79/23, 193/24 и 75/25).
Со членот 37 од Законот за пензиското и инвалидското осигурување, се уредува 
методологијата на усогласување на пензијата.
Со членот 127 од Законот за пензиското и инвалидското осигурување се уредува местото и 
начинот на поднесување на барање за остварување право од пензиско и инвалидско 
осигурување.

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување на Законот за пензиското и инвалидското осигурување 
уредува измена на местото на поднесување на барањето за право од пензиско и инвалидско 
осигурување, како и преодно решение за усогласување на пензијата. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И 
ДРУГИТЕ ЈАВНИ ФИНАНСИСКИ СРЕДСТВА

Предложените изменувања на Законот за пензиското и инвалидското осигурување по 
скратена постапка предизвикуваат дополнителни фискални импликации врз Буџетот на 
Република Северна Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ И НАЧИНОТ НА НИВНО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ 
СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ 
СУБЈЕКТИ

Предлогот на законот за изменување на Законот за пензиското и инвалидското осигурување 
предизвикува фискални импликации. Дополнителните фискални импликации за 2025 година 
изнесуваат  1.500.000.000 денари.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ ЗА ИЗМЕНУВАЊЕ НА ЗАКОНОТ 
ЗА ПЕНЗИСКОТО И ИНВАЛИДСКОТО ОСИГУРУВАЊЕ

Со оглед на тоа што не се работи за обемен и сложен закон, согласно член 175 од Деловникот 
на Собранието на Република Северна Македонија („Службен весник на Република Северна 
Македонија“ бр. 248/23) се предлага овој закон  да се донесе по скратена постапка.

ПРЕДЛОГ НА ЗАКОН
за изменување на Законот за пензиското и инвалидското осигурување

Член 1
            Во Законот за пензиското и инвалидското осигурување  („Службен весник на 
Република Македонија” бр. 98/12, 166/12, 15/13, 170/13, 43/14, 44/14, 97/14, 113/14, 160/14, 
188/14, 20/15, 61/15, 97/15, 129/15, 147/15, 154/15, 173/15, 217/15, 27/16, 120/16, 132/16, 35/18, 
220/18 и 245/18 и „Службен весник на Република Северна Македонија” бр. 180/19, 275/19, 
31/20, 267/20, 67/22, 79/23, 193/24 и 75/25), во член 127 во ставот (1) зборовите „местото на 
последното осигурување“ се заменуваат со зборовите „местото на живеење на осигуреникот“.

Член 2
            (1) Одредбите од членот 37 од  Законот за пензиското и инвалидското осигурување  
(„Службен весник на Република Македонија” бр. 98/12, 166/12, 15/13, 170/13, 43/14, 44/14, 
97/14, 113/14, 160/14, 188/14, 20/15, 61/15, 97/15, 129/15, 147/15, 154/15, 173/15, 217/15, 27/16, 
120/16, 132/16, 35/18, 220/18 и 245/18 и „Службен весник на Република Северна Македонија” 
бр. 180/19, 275/19, 31/20, 267/20, 67/22, 79/23, 193/24 и 75/25), не се применуваат во периодот 
од 1 септември 2025 година до 31 март 2026 година.
          (2) Сите видови на пензии, кои се исплаќаат во Република Северна Македонија, на 1 
септември 2025 година и на 1 март 2026 година се усогласуваат на начин што вкупниот 
месечен износ добиен од процентот за зголемување на пензиите пресметан како збир од 50% 
на порастот на индексот на трошоците на живот и 50% на порастот на просечно исплатената 
плата на сите вработени во Република Северна Македонија во претходното полугодие во 
однос на полугодието кое му претходи, објавени од Државниот завод за статистика, се дели 
со вкупниот број на корисници на пензија кои правото на пензија го оствариле заклучно со 31 
август 2025 година, односно 28 февруари 2026 година.  

Член  3
Овој закон влегува во сила со денот на објавувањето во „Службен весник на Република 

Северна Македонија“.

ОБРАЗЛОЖЕНИЕ НА ПРЕДЛОГОТ НА ЗАКОН

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОН

Со членот 1 се врши измена на местото на поднесување на барањето за остварување право 
од пензиско и инвалидско осигурување. Наместо местото на последното осигурување, со 
измената се предлага да биде местото на живеење на осигуреникот.  
Со членот 2 се предвидува преодно решение за усогласување на пензиите, кое ќе важи за 1 
септември 2025 година и 1 март 2026 година. 
Членот 3 го уредува влегувањето во сила на законот, кое е денот на неговото објавување во 
„Службен весник на Република Северна Македонија“.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ 
ОДРЕДБИ

Со донесување на Предлогот на закон за изменување на Законот за пензиското и 
инвалидското осигурување, се предлага да се менува местото на поднесување на барање за 
остварување на право од пензиско и инвалидско осигурување. 
Со измените на  Законот за пензиското и инвалидското осигурување се предлага на 1 
септември 2025 година и на 1 март 2026 година,  усогласување на пензиите поинаков начин 
на усогласување од член 37 од Законот за пензиското и инвалидското осигурување  („Службен 
весник на Република Македонија” бр. 98/12, 166/12, 15/13, 170/13, 43/14, 44/14, 97/14, 113/14, 
160/14, 188/14, 20/15, 61/15, 97/15, 129/15, 147/15, 154/15, 173/15, 217/15, 27/16, 120/16, 132/16, 
35/18, 220/18 и 245/18 и „Службен весник на Република Северна Македонија” бр. 180/19, 
275/19, 31/20, 267/20, 67/22, 79/23, 193/24 и 75/25).

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените измени на Законот за пензиското и инвалидското осигурување по скратена 
постапка се предвидува местото за поднесување на барањето за остварување на право на 
пензиско и инвалидско осигурување да биде местото на живеење на осигуреникот, како и се 
обезбедува соодветно усогласување на пензиите. 

ТЕКСТ НА ОДРЕДБАТА ОД ЗАКОНОТ КОЈА СЕ МЕНУВА

Член 127
(1) Барање за остварување право од пензиско и инвалидско осигурување во хартиена форма 
се поднесува во филијалите и деловниците на Фондот, според местото на последното 
осигурување или преку електронски пристап на веб страницата на Фондот.
(2) Во постапката за решавање на правата од пензиското и инвалидското осигурување ќе се 
применуваат прописите за општа управна постапка.
(3) Фондот со Статут, во согласност со одредбите на овој закон, поблиску го уредува начинот 
на остварувањето на правата од пензиското и инвалидското осигурување.

